
GOUVÈNÈ CUOMO ANONSE $6.5 MILYON POU TRANSFÓME ANTRE WATKINS 

GLEN STATE PARK 
 

Pwojè a ap konsiderableman amelyore eksperyans vizitè nan premye destinasyon 
eta 

 
 
Gouvènè Andrew M. Cuomo jodia te anonse yon pwojè $6.5 milyon pou transfòme 
antre prensipal nan Watkins Glen State Park. Pwojè a ap relokalize zòn pakin nan lwen 
de ravin lan, kreye yon apwòch ki mwen konjesyone ak pi akeyan pou destinasyon 
prensipal touris sa nan Finger Lakes. Antre prensipal espas pakin nan ap retounen an 
espas vè, kreye nouvo ekipman park ak amelyore entèpretasyon sou istwa kiltirèl ak 
natirèl inik Watkin Glen.  
 
“Watkins Glen State Park se youn nan pi gwo istwa siksè touris nan New York, e kòm 
plis moun ap vizite park la chak ane, nou dwe asire ke li rete yon premye destinasyon 
pou touris,” Gouvènè Cuomo te deklare. “Pwojè sa ap fè sa sèlman e nap kontinye 
envesti nan resous natirèl nou an pou atire plis vizitè ak aktivite ekonomik nan rejyon yo 
nan eta.”  
 
“Fanmi yo renmen New York State Parks, e sa toutafè reyèl de Watkins Glen State 
Park,” te deklare Gouvènè Adjwen Kathy Hochul. “Kòm youn nan premye klasman 
State Parks nan peyi a, envestisman Gouvènè Cuomo isit la ap amelyore imaj Watkins 
Glen kòm youn nan pi bon destinasyon touris ak lwazi nan New York.” 
 
Rose Harvey, Komisyonè Biwo Park Eta New York Lwazi ak Konsèvasyon Istorik 
te deklare, “Plan NY Parks 2020 Gouvènè Cuomo ap transfòme park nou yo – e lap fè 
sa byen nan konekte nouvo vizitè ak touris nan kote enkwayab sa yo. Pwojè sa ap ede 
vizitè yo gen eksperyans ki pi rich ak pi rekonpansan nan park la, pandan lap amelyore 
lajman antre nan vilaj Watkins Glen. Mwen rekonesan a Open Space Institute paske yo 
te ede pou fè pwojè sa vini yon reyalite.”  
 
Gwo re-amenajman nan antre park la ap avanse avèk akizisyon de pwopriyete ki toupre 
avèk antre a pa Open Space Institute, ki prevwa pou transfere pwopriyete yo bay New 
York State Parks nan mwa kap vini yo. State Parks yo ap itilize Fon pou Pwoteksyon 
Anviwonman pou achte de pwopriyete yo pou $300,000. 
 
Prezidan OSI ak Ofisye Egzekitif Anchèf Kim Elliman te deklare, “Watkins Glen 
State Park pami destinasyon lwazi New York ki pi ancheri ak pi espektakilè ak yon atou 

ekonomik enpòtan pou rejyon Finger Lakes. Pandan twò lontan, toutfwa, apwòch nan 
park majestik sa te deranje nan bote delika ak grandè park la. Akizisyon sa yo ap pèmèt 
eta ale delavan avèk yon revizyon konplè antre a epi amelyore eksperyans vizitè 
anjeneral.”  
 
Redevlopman antre park la ap gen ladan relokasyon zòn pakin nan lwen de ravin lan ak 
nan Franklin Street, sa ki pral amelyore sikilasyon veyikil sou ri vilaj la ansanm avèk 
sikilasyon pyeton nan park la. De nouvo pwopriyete ke yo fenk achte yo ap rejwenn yon 
lòt tè vid ke State Parks posede pou kreye yon nouvo espas paking.  
 
Angajman $5 milyon eta prevwa pou ogmante $1.5 milyon anplis nan sibvansyon ak 
envestisman prive. Antre hardscape nan ravin lan ap transfòme an yon peyizaj 
anviwonman park ki pi natirèl. Zòn nan ap gen ladan yon nouvo sant pou akeyi vizitè 
kote anplwaye park la ka bay enfòmasyon sou park la ak Chanm Komès Watkins Glen 
ap gen yon kontwa pou bay enfòmasyon sou lòt atraksyon nan rejyon an. Lòt 
amelyorasyon ap gen ladan yon teyat anplennè ak prezantasyon edikasyon amelyore 
sou istwa imen park la ak karakteristik natirèl ak jeyolojik, enkli yon modèl ravin ke yo ka 
manyen, ak yon nouvo bèlvedè nan baz ravin lan kote moun ki gen pwoblèm mobilite 
ap anmezi pou pwofite de kaskad dlo a. Lòt amelyorasyon gen ladan repare konsesyon 
park la ki egziste deja/ bilding twalèt ak re-ouvèti “Indian Trail,” sa ki te fèmen pandan 
plis pase 50 ane. 
 
Konstriksyon an prevwa pou l kòmanse nan ete sa e lap fini nan seozn ete 2017 la. Yap 
kenbe aksè nan ravin lan pandan pwojè a. 
 
Senatè Eta Tom O’Mara te deklare, “Youn nan pi gwo park nan peyi a sètènman 
merite yon gran antre. Nou rekonesan a Gouvènè Cuomo ak tout moun nan State 
Office of Parks and Recreation pou pwojè amelyorasyon ke yo tap rete tann pandan 
lontan nan Watkins Glen State Park. Nou te fyè anpil isit la nan rejyon Finger Lakes 
paske yo te rekonèt Watkins Glen kòm twazyèm pi bon state park nan Etazini, e nou 
apresye paske nap gen yon antre park ki se yon akèy meritwa pou tout bote natirèl ke 
plizyè milye vizitè park la ap rete tann.” 
 
Manm Asanble Philip Palmesano te deklare, “Nou apresye Gouvènè Cuomo ak Biwo 
Park la pou angajman nan amelyore sa ki te deja youn nan pi gwo atraksyon nan rejyon 
Finger Lakes, Eta New York ak, anfèt, peyi a. Watkins Glen State Park atire preske yon 
milyon vizitè pa ane e nouvo antre sa pwomèt pou l yon destinasyon akèy enteresan ki 
vo tit twazyèm pi bon state park nan Etazini." 
 
Majistra Watkins Glen Samuel Schimizzi te deklare, “Vilaj Watkins Glen konprann 
enpòtans Watkins Glen State Park nan pwochen devlopman l. Nou kontan dèske nou 
wè pwojè sa ap vini nan reyalite nan ane kap vini an. Konpliman!”  
 
Rebekah LaMoreaux, Prezidan & PDG Chanm Komès Zòn Watkins Glen te 
deklare, “Chanm Komès nou an pat ka pi kontan sou pwochen patenarya avèk NYS 
Office of Parks! Gen opòtinite pou patisipe nan akeyi vizitè yo nan Watkins Glen State 

Park ap pwovoke plis sikilasyon touris nan anba lavil nou an; totufwa jenere plis 
envestisman nan ebèjeman, dine, ak acha nan Konte Schuyler. Se yon gwo devlopman 
pou nou tout!” 
 
Finansman State Parks pou achte pwopriyete nan men OSI soti nan Fon pou 
Pwoteksyon Anviwonman Eta New York. Nan kad Bidjè Egzekitif 2016-17 li a, Gouvènè 
a te anonse ke Eta New York ap afektel $300 milyon pou EPF – kantite lajan ki pi elve 
pou fon an ak plis pase double nivo fon an depi Gouvènè a te antre nan administrasyon 
an.  
 
Renovasyon antre vizitè a ap finanse grasa pworgam New York Parks 2020 Gouvènè 
Cuomo a, yon angajman plizyè ane pou ogmante $900 milyon nan finansman piblik ak 
prive pou State Parks yo de 2011 jiska 2020. Gouvènè a te ajoute $90 milyon nan bi 
inisyativ sa nan Bidjè Egzekitif 2016-17 li a. 
 
Mwa Avril ki sot pase a, yo te chwazi Watkins Glen State Park kòm twazyèm pi bon 
state park nan peyi a, grasa yon sondaj USA Today Reader’s Choice. Lokalize toupre 
southern end Seneca Lake nan rejyon Finger Lakes, park la se youn nan destinasyon ki 
pi frekante nan park New York. Santye park 1,000-kawotè ap pran vizitè yo grasa yon 
pasaj 400-pye pwofondè nan ravin lan ak ansanm avèk 19 kaskad dlo pa mwayen pon 
ak eskalye anwòch. Park la gen ladan tou 300 sit kan, yon teren jwèt, ak yon pisin 
gwosè olenpik.  

